
Киириитэ
Актуальноһа. Биһиги саха норуота тюрк омуктарга киирсэрбитинэн, төрүт культурабыт, тылбыт, үгэспит, итэҕэлбит ситимнэһэллэрэ саарбаҕа суох. Ол эрэн, сыл-хонук ааһан истэҕин ахсын үтүө үгэспит уларыйан, умнуллан да хаалыан  сөп. Оннук буолбатын туһугар хас биирдии норуот, хас бирдии киһи бэйэтин төрүттэрин, историятын билиэх тустаах. Сахалар былыр – былыргыттан илдьэ кэлбит үгүс үтүө үгэстэрдээхпит. Олортон биирдэстэрэ -  ыһыах буолар. Уһун кыстыкпытын этэҥҥэ туораан, «саҥа дьылбыт» диэн ааттаан, үөрэн – көтөн ыһыах сиэрин – туомун толоробут. Бу маныаха майгынныыр суолталаах тюрк, иран уонна кавказ норуоттара Нооруз диэн бырааһынньыктаахтар. 

Үлэбит сыала - Ыһыах уонна Нооруз уратылаһар уонна майгыннаһар өрүттэрин быһаарыы.
Соруктарбыт:

· ыһыах сиэрин – туомун литератураттан ааҕан билии;

· Нооруз төрүт үгэстэрин үөрэтии уонна ыһыаҕы кытта тэҥнээн көрүү.

1. Ыһыах өйдөбүлэ уонна суолтата
”Ыһыах – саха норуотун баайа, 

бу бырааһынньык сахалары бииргэ холбуур”

И.Е. Кулаковскай
Ыһыах анала – сылгы төрүөҕэ элбээтин диэн Дьөһөгөй Айыыттан көрдөһөн оҥороллор эбит.
Ыһыах – бу үрдүкү айыыларга уонна сир – дойду иччилэригэр үҥүү, сүгүрүйүү, көрдөһүү буолар. Ол аата сиэр – туом. Сахалар кыстыкпытын этэҥҥэ туораатыбыт диэн от- мас көҕөрөн, айылҕабыт уһуктубутун кэннэ айыыларга анаан «саҥа дьылбыт» диэн ааттаан үөрэн – көтөн ыһыах сиэрин – туомун толоробут. Бу төрүт итэҕэли кытта ыкса ситимнээх.
Сахалар хайдах ыһыахтыылларын туһунан угус матырыйааллары XVIII – XIX үйэлэргэ биһиги дойдубутугар кэлэ сылдьыбыт айанньыттар, политсыылынайдар Я.И. Линденау, Р.К. Маак, И.А. Худяков, В.Л. Серошевскай уо.д.а. бэлиэтээбиттэр. Ону таһынан саха чинчийээччилэрэ А.А. Саввин уонна С.И. Боло сахалар хайдах ыһыахтыылларын туһунан суруйан хаалларбыттар. 
Кинилэр бары ыһыах анал кэмҥэ уонна анал сиргэ оҥоһулларын, саха дьоно ааттарын – суолларын киэҥ сиргэ ыытаарылар, улахан ыһыахтары тэрийэллэр диэн эппиттэр. Ол курдук ыһыах буоларын тэрийэр киһи – биллэр кинээс, дьоҥҥо –сэргэҕэ биир сыл иннинэ иһитиннэрэр эбит. Харрык айыы ойууна (кэлиҥҥи кэмҥэ алгысччыт), ханнык бөҕөс тустарын. Ханнык ат сүүрэрин сурах ыытан ыһыаҕар үгүс киһи кэлэрэ үһү. 

Саха биллиилээх фольклориһа А.А.Саввин архыыпка баар матырыйаалыгар Ыһыахха, Ынахсыт тардыытыгар, алгысччыт алгыс этэригэр илиитин өрө уунан баран, бэйэтигэр аҕалан түөһүгэр тутан иҥэринэр диэн суруйбут. Бу “уруйдаан ылыы” диэн ааттанар эбит.  

Ол аата биһиги өбүгэлэрбит ыһыах күн, сарсыарда эрдэ илиилэрин  үөһээ уунан күнү көрсөр сиэри – туому толороллор эбит. Бу кыһалҕалаах кыһыны, сааһы этэҥҥэ туораан, күөххэ үктэммиттэрин үөрүүтүн бэлиэтэ  буолар. Илиилэрин өрө уунан  үөһээ үрдүк  айыылартан, сир - дойду, от - мас иччилэриттэн саҥа кэлэр дьылга оҕо - уруу, сүөһү - ас дэлэйэригэр  көрдөһөллөр.
Сахалар итэҕэллэрэ, обычайдара уонна кинилэр итэҕэллэрэ XVIII – XIX уйэҕэ этнографтарынан чинчийиллибитэ. Кинилэр уөрэтиилэринэн сахалар саҥа дьыллара – куөх сайыны көрсуу, сайын саҕаланыытыгар ылаллар.  Бу араас учуонайдар суруйбуттарыттан быһа тардыы: 
1. "Год начинается у якутов с весны" (Пекарский Э.К. "Словарь якутского языка". – М., 1969, стб. 880). 
2. "Новый год – новое лето" (Пекарский, стб. 2081). 
3. "...соснового (бэс ыйа), и с него начинается новый год" (Маак Р.К. "Вилюйский округ Якутской области". – М., 1994, 217) 
4. "Кумысный праздник приходится обыкновенно около Троицына дня, приблизительно в конце мая..." (Маак Р.К. "Вилюйский округ Якутской области". – М., 1994, 287.).
 5. "Новый год начинается у них с нашего июня..." (Маак Р.К. "Вилюйский округ Якутской области". – М., 1994, 375). 
6. "Пучками конских волос украшают... и кожанное громадное кумысное ведро в весенний праздник ысыах" (Серошевский В.Л."Якуты". – М., 1993, 252). 
7. "Ысыахов было много,.. но главных было два: малый – весною, когда трава покрыла землю..." (Серошевский В.Л. "Якуты". – М., 1993, 445). 

Бу суруктарынан көрүрбут курдук И.А. Худяков, В.Л. Серошевский, Р.К. Маак, Э.К. Пекарскай бары сахалар Саҥа дьыллара ыам ыйын бутуутугэр. Сахалар Саҥа дьыллара Айылҕа уонна Киһи төруттэниитин, чэбдигириирин көрдөрөр. 
Ыһыах үөскээбит төрдө – силиһэ ыраах. Сахалар түҥ былыргы төрүттэрэ, гуннар, биһиги эрабыт быдан иннинэ сайын кэлиитигэр үөрэн көтөн туран, сир – халлаан иччилэригэр, айыыларга, сүгүрүйэн, кинилэр албан ааттарын ааттаан, бэлэх – туһах уунан, сиэр туом толороллоро биллэр. Ыһыаҕы аан бастаан ким тэрийэн ыыппытын туһунан араас этиилэр бааллар. Бастаан ыһыаҕы Уруҥ Айыы Тойон орто кыыһа Кыыс Айыы, уйгу – быйаҥ уксээтин диэн тэрийбит. Оттон былыргы сэһэннэргэ сурулларынан ыһыаҕы маҥнай Эллэйойоҕунуун Сыппайдыын ыспыттар, эбэтэр кини уола Лабаҥха ойуун ыспыт. Бу хоту норуот бырааһынньыгын Эллэй диэн сахалары төруттээбит киһи буолар диэн Г.В.Ксенофонтов "Эллэйада" (1977) кинигэтигэр суруйбут. "В начале лета, когда богиня Иэйэхсит вновь обращается и Айыысыт вещает, Эллэй имел обыкновение устраивать праздник, собирая старых и малых, сирых и бедных. Устанавливал тогда священную мачту, обвязанную конским волосом, и в течение 10 дней и ночей устраивал увеселения и игры, говоря: "Пусть таков будет удел наших детей!"  "…Содрав бересту, он заставил жену сшить берестяную посуду. Сам из березового ствола понаделал разные виды кумысной посуды: из цельного дерева выдолбил чорооны с ножками в виде конских копыт и с выпуклой резьбой снаружи, сделал матаарчахи с густыми узорами, сделал кэриэн с фигурными украшениями, вытянутыми в ряд. Жена сшила "кыллаах-ыагас", узорчатый саар-ыагас, "сабарай" и разные ведра для коровьего молока. ... Срезав молодые березки и лиственницы, Эллэй воткнул их рядами в виде улицы до самого дому. Затем, свив веревку из черного и белого волоса и украсив ее пучками белого конского волоса, натянул ее на воткнутые деревья".
"…Выдаивая кобылиц своего тестя, он накопил большой запас кумыса и устроил Ысыах. К своему празднеству он пригласил Омогона с женой и при этом сказал: "Настал день поминовения предков и Юрюнг Айыы и подношения им жертвенной чаши". Раньше Омогон и его люди не видели такого обряда… Придя на ысыах, Омогон увидел кумыс, напиток раньше ему незнакомый, невиданные прежде посуды, украшенные резьбой. Поверх кумыса плавало масло. Эллэй поднял чашу с такой молитвой: "Господь, Юрюнг Айыы, настал день твоего воспоминания! Я, созданный тобою человек, угощаю тебя через чистый огонь. Почитаю тебя через огонь солнца!" Говоря так, он капал кумыс на огонь. В заключение призывал божее благословление возгласами "урууй", "айхал". "…Эллэй устроил праздник окропления кумыса, "ысыах". Вверху есть Юрюнг-Айыы-Тойон с орлом на лбу. Еще есть дарующий приплод лошадей – их предок Уордаах-Джесегей Тойон. Затем есть дарующая приплод рогатого скота Айыысыт-Хотун с веснушчатыми ноздрями. На празднике, поднимая чаши с кумысом, Эллэй обращался к этим божествам, с молением размножить его стада. Подняв чаши, он запел… Тогда мимо пролетели три белые птицы… Вот с тех пор люди, уверовав в существование богов, стали устраивать ысыахи". Бу тиэкстинэн сирдэттэххэ, Ыһыах сайыны көрсуу уонна  Уруҥ Айыыга сугуруйуу буолар.
Билиҥҥи кэмҥэ биһиги, сахалар, иэҕэллээх, культуралаах эрэ буоллахпытына атын омуктар ытыктыы көрүөхтэрэ. Ол  иһин ыһыахха алгыс этэн,  үөһээ  үрдук айыыларга сүгүрүйэн,быйаҥы, дьолу - соргуну көрдөһөн, кымыһы ыһабыт. Урукку кэмҥэ ыһыаҕы үрүҥ ойуун салайан ыытар эбит  буоллаҕына, билигин алгысчыт ыытар.

Ыһыахха сиэмэх (хара) ойууттар сылдьаллара уонна ыттар бааллара көҥүллэммэт. Тоҕо диэтэххэ, хара ойууттар үс дойдунан сылдьар буолан, араас абааһылары кытта кыттыһаллар, кинилэр ыарахан тыыннаахтар.

Ыһыахха бастаан алгыс этэн, сиэр – туом толоруллар, кымыс иһиитэ барар, ол кэнниттэн оонньуу, көр – нар тэриллэр: оһуохай, оҕунан сыал ытыы, тутуу, таас көтөҕүүтэ, ат сүүрдүүтэ.

Улахан ыһыахха тыһыынчаннан киһи мустар, түһүлгэҕэ дьахтар туһунан, эр дьон туһунан олороллор. Эрдэттэн кымыс мунньан бэлэмнииллэр.  Былыр    

Дьөһөгөй Айыытын алгыыр анал киһи баар буолар эбит. Ол алгыыр киһи былыргылыы дьахтар саҕынньаҕын уонна дьабака бэргэһэтин кэтэр. Алгыс кэнниттэн дьахталлар туһунан, эр дьон туһунан олорон кымыс иһэллэр. 

Политсыылынай И.А. Худяковбэлиэтииринэн, ыһыахха элбэх ойуун кыттыыны ылар эбит. Хас биирдиилэрэ 7 ыраас кыыс, 9 ыраас уол арыалдьыттаах буолаллар. Кинилэр маҥан сылгы тириититтэн тигиллибит таҥас кэтэллэр. Ыһыахха ким да кимиэхэ да кыыһырыа, кыйаханыа, улаханнык саҥарыа суохтаах, барыта сэрэнэн оргууй оҥоһуллуохтаах.

Ыһыаҕы тэрийэргэ күнү көрсүү сиэрин – туомун хайаан да тэрийэн ыытар булгуччулаах. Оччоҕо дьон биир өйгө – санааҕа киирэн, айылҕаны кытта алтыһан, эттэрэ – хааннара чэбдигириэ, майгылара көнүө, олохторо тупсуо этэ. Бу күн дьон бары сахалыы таҥас таҥнан, дэйбиир тутан, ыраас санаалаах түһүлгэҕэ үктэниэхтээхтэр. Түһүлгэҕэ ыраас хонууга, арыый урдук сиргэ биэс уон миэтэрэ иэннээх, төгүрүк гына оҥоһуллар. Түөрт үүт бүтэйинэн эргитиллэр. Ортотугар аҕыс кырыылаах холумтан оҥоһуллар. Түөрт өттүгэр сэргэлии моонньохтоох остуолбалары сиргэ анньаллар. Түһүлгэ соҕуруу, арҕаа, хоту өттө ааннаах буолар. Илин диэкки үс ааннаах аарка оҥоһуллар. Аарка ортоку аана 5- 6 миэтэрэ үрдүктээх уонна үөһээ өттө күн иитин курдук төгүрүктүҥү быһыылаах буолар. Түһүлгэни төгүрүйэ 9 айыы ампаардарын туталлар. Түһүлгэ арҕаа өттүгэр – алгысчыт киирэр аана, хоту өттүгэр – кыргыттар, дьахталлар, эмээхситтэр, оттон уҥа өттүгэр уолаттар, эр дьон, оҕонньоттортүһүлгэҕэ киирэр ааннара оҥоһуллаллар. Аны түһүлгэ иһигэр таҥара ааркатын хаҥас уонна уҥа өттүгэр кулуунчуктары баайаргааналлаах сэргэлэри туруораллар. 

Холумтан иннин диэкки аарка хаҥас өттүгэр үүт кэрэ үрүҥ биэ бааллар сэргэтин, кини аттыгар симэхтээх аты миинэн киирбит кыыс сэргэтин туруораллар. Оттон тэйиччи икки атахтаах ийэ түһүлгэ оҥоһуллар, онно кымыс кутуллубут иһит кутуллар, ол аттыгар чорооннору кэккэлэһиннэриллэр. Бу ийэ түһүлгэҕэ, атыннык «төрүттүүр төрүт түөлбэҕэ», кыргыттар уонно дьахталлар эрэ сылдьаллар.

Холумтан иннин диэкки аарка уҥа өттүгэр быаны хаһан да көрбөтөх, кыһыл уонна да атын өҥнөөх атыыр сылгыны баай бөҕө – таҕа сэргэлэри туруораллар. Ол аттыгар, тэйиччи соҕус, симэхтээх аты миинэн киирбит уол сэргэтэ анньыллар. 

Түһүлгэ арҕаа өттүгэр алгысчыт киирэр аанын аттыгар сэлэ оҕоһуллар. Онно 21 кулунчук бааллар. Тыһылара түһүлгэ хаҥас өттүгэр, атыырдара – уҥа өттүгэр туруохтаахтар. Уопсайа 8 сэргэ буолар. 

Алгысчыт тоҕус уол, аҕыс кыыс арыалдьыттарыныын алгыһы Үөһээ айыыларга көтөҕөллөр. Бары үрүҥ таҥастаахтар. Уолаттар илиилэригэр дэйбиирдэри, кыргыттар хатыҥ лабааларын туталлар. 

Күн тахсыбытын дьон – сэргэ уруйдаан, күнтэн күүс – уох ылаллар. Ол кэнниттэн үрүҥ күнү көрсөллөр оһуохай саҕаланар. Оһуохай бүппүтүн кэнниттэн таҥара ааркатын хаҥас аанынан симэхтээх аты мииммит кыыс, уҥа аанынан симэхтээх аты мииммит уол түһэлгэҕэ киирэллэр. Холумтан таһыгар кэлэн алгысчыкка, онтон бар дьоҥҥо сүгүрүйэллэр, уонна олоҥхо туойаллар.

Онтон түһүлгэҕэ икки эр бэртэрин таҥаһынан бүрүйэн киллэрэллэр уонна бүрүөһүннэрин төлө тардаллар. Тустуу саҕаланар. Кыайбыт уол алгысчытка сүүрэн тиийэн сөһүргэстиир. Алгысчыт киниэхэ анаан алгыс этэр. Ол кэннэ өбүгэлэрбит оонньуулара саҕаланаллар.

Ыһыахха түһүлгэҕэ олорон дьон – сэргэ кымыс иһэллэр, утэһэлээх эт сииллэр уонна өбүгэ оонньууларын, ат сүүрдүүтүн көрөллөр.   

Ыһыаҕы үөрэтэр чинчийээччи  Е.Н. Романова суруйарынан, ыһыах араас улахан бэлиэ күннэргэ эмиэ тэриллиэн сөп эбит. Ол курдук уруу ыһыаҕа, саҥа дьиэ тутуутугар ыһыах, кыргыттар ыһыахтара, о.д.а. бааллар. 

Билиҥҥи кэмҥэ үгэс быһыытынан, ыһыахтар хас биирдии нэһилиэк аайы, куоракка даҕаны, киэҥник тарҕанан ыытыллар буоллулар. Бу сахалар айыылары, иччилэри, өбүгэлэри кытта алтыһар күммүт буолар, ол сиэри – туому толорорбутугар көстөр. Бу күн киһи – аймах айылҕаны кытта ситим олохтуур, айылҕаҕа чугаһыыр, ону таһынан бука бары түмсэн, биир өйгө – санааҕа киирэбит.

2. Нооруз бырааһынньыгын төрүт үгэстэрэ
Нооруз – иран, тюрк уонна кавказ норуоттарын саҥа сылы көрсүү бырааһынньыктара буолар. Кулун тутар 21-23 күннэригэр бэлиэтэнэр. Навруз диэн персидскайтан тылтан “саҥа күн” диэн тылбаастанар (нав – саҥа, руз – күн). Араас дойдуларга суруллара уратылаһар: нооруз, новруз, нуруз, невруз, наурыз уо.д.а.  Бу айылҕа уһуктуутун, киһи дууһата ыраастаныытын уонна саҥа олох саҕаланыытын кэрэһэлиир суолталаах бырааһынньык.

Бу Нооруз күнүн бэлиэтиир үгэһи Джамшид диэн ыраахтааҕы саҕалаабыт диэн сабаҕаланар. Кини бастакынан саҥа дьыллааҕы уоту оттубут диэн үһүйээн баар. Географиянан үлүһүйэр грек Страбон  суруйарынан, Междуречье олохтоохторо бу күн Уот Храмыгар мусталлара эбитэ үһү. 13 күн устата бырааһынньыктаан,  сынньанан баран күүстээх үлэҕэ хонууга тахсаллара үһү.

Былыр 272-273 cc. реформа буолуон иннинэ Саҥа дьылы отут күнү быһа бэлиэтииллэр эбит, ол курдук уопсастыба араас араҥалара атын-атын күннэргэ бырааһынньыгы бэлиэтииллэр эбит. Холбур, бастакы биэс күҥҥэ- ыраахтааҕылар, салгыы –үрдүк сололоохтор, ыраахтааҕы хамначчыттара, онтон бүтэһик күннэргэ – хара үлэһиттэр.

Нооруз Орто Азия олохтоохторун культуратыгар иҥэн күн-бүгүҥҥэ диэри сүппэккэ кэллэ. Бүгүҥҥүтэ бу бырааһынньык – государство таһымнаах, халандаарга кыһыл күн. Атын да сирдэргэ Азербайджаҥҥа, Ираҥҥа, Кытайга, Турцияҕа, оннооҕор Росиияҕа бу күнү бэлиэтииллэр. 

Нооруз сиэрэ-туома үүнэр сылга барыта этэҥҥэ буоларыгар анаан толоруллар. Былыр-былыргыттан олохтоохтор, бу күн сиргэ үтүө анньаллар (фаришталар) түһэллэр  диэн итэҕэйэллэрэ. Кинилэр дьоҥҥо баайы-дуолу, үөрүүнү, эрэли бэлэхтииллэр эбит, ол эрэн куһаҕан санаа, өстүйүү баар дьиэтин тумналлара үһү. Бу итэҕэлтэн сиэттэрэн, иэстээх дьону бырастыы гыныы, этиһиини, хом саннаны умнуу – бу Нооруз биир сүрүн ирдэбилэ буолар. Атын олус үчүгэй үгэс – тулаайахтарга, тииммэттэргэ, ыарыһахтарга көмө оҥоруу.

Нооруз күнэ буолуон иннинэ араас ыраастаныы үлэлэрэ ыытыллаллар эбит. Ол курдук, олохтоохтор уулуссаларга, болуоссаттарга субуотунньукка тахсаллар, дьиэлэрин-уоттарын сууналлар, оҕуруоттарын сирин бэлэмнииллэр.

Бырааһынньык буолуон иннинээҕи күн, үгэс быһыытынан, дьыл бу эрэ кэмигэр астанар, сумалак диэн бүлүүдэни бэлэмнээһин сиэрэ-туома толоруллар. Сумалак диэн силистэммит бурдук сиэмэтигэр, араас тууһу-туманы, бурдугу булкуйан аһаҕас уокка буһараллар. Халиса эбэтэр халим диэн эттээх, оҕуруот астаах, горохтаах бүлүүдэ буолар. Бу икки олус туһалаах уонна минньигэс астары буһарарга кырата суох бириэмэ наада. Ол иһин элбэх киһи бииргэ мустан, ырыа-үҥкүү аргыстаах бу түүнү атаараллар. Навруз бырааһынньыга мантан саҕаланар. Үксүн дьахталлар бу астары астыыллар эрээри эр дьон эмиэ көмөлөһөллөр.

Бырааһынньык аһыгар-үөлүгэр өссө киирсэллэр туграма диэн плов, шурпа, буспут бараан эбэтэр ынах этэ, минньигэс нишалда уонна сааскы бастакы күөх оттоох бэрэски.

Өссө биир үгэһинэн, бырааһынньык остуолугар хайаан да “хафсин”, ол эбэтэр 7 ас “син” диэн персидскэй буукубаттан саҕаланар буолуохтаах. Холобур, маннык астар ууруллаллар эбит: 
1. Дьаабылыка – себ;
2. Уксус – сирке;
3. Чеснок – сир;
4. Сумалак;
5. Туус-тума – сумах;
6. Укуруоп – сабзе;
7. Сиэмэ – сипанд;

Бу аптаах сэттэ ас эбэтэр мал, кинилэр итэҕэллэринэн, Күҥҥэ анал бэлэх буолар. Өлгөм үүнүүнү ыларга олук ууруу бэлиэтэ.

Аһыыр остуолга сиэркилэ ууруллара, уонна киһи ахсаанынан чүмэчи уматаллар эбит. Бэйэтэ умайан бүтүөр диэри бу чүмэчини тыытыллыбат. Төһө да остуол тардыытыгар олус элбэх обычайдаахтарын үрдүнэн, бырааһынньык күнэ остуолга олоруунан эрэ бүппэт. Бу күн оҕолор ыаллары кэрийэ сылдьан, Нооруз туһунан ырыа ыллыыллар, оччого кинилэри дьиэлээхтэр араас минньигэһинэн күндүлүүллэр эбит.

Оҕолорго сыһыаннаах өссө биир обычай баар. Мырааннарга, хайаларга тахсан оҕолор ньургуһун хомуйаллар уонна дьиэлэринэн тарҕаталлар. Бу маннык саас кэлбитин туһунан сураҕы тарҕатыы норуокка гулгардони диэн ааттанар. Дьиэ хаһаайкалара ньургуһуну ылалларыгар харахтарыгар сыһыары тутан, сааһы этэҥҥэ көрсүбүттэринэн таҥараҕа махтал тылларын этэллэр.

Өссө биир дьикти обычай – бу күҥҥэ ханнык ыйга төрөөбүккуттэн тутулуга суох 12, 24, 36, 48, 60, 72, 84... саастаах дьон төрөөбүт күннэрин бэлиэтииллэр эбит. Бу уон икки сыл буола-буола “мучал”, ол эбэтэр киһи олоҕор улахан уларыйыы кэмэ кэлэр диэн итэҕэйэллэр, ол иһин уратытык бэлиэтииллэр эбит. Онно эбии, төрөөбүт күннээх киһи таҥаһа барыта саҥа буолара ирдэниллэр. (тюбетейка, чапан диэн халаат уо.д.а). Ыаллыы олорор дьонугар сэттэ минньигэс килиэп (улуги) бэрсиэхтээх, ол аата кини өссө биир мучалы көрсүбүтүн бэлиэтэ буолар.

Дьиэ кэргэнинэн күн ортотугар диэри дьиэҕэ олорор үгэс баар. Оччоҕо кэлэр сылга дьиэн иһигэр ил-эйэ олохсуйар, чугас дьонун этэҥҥэ буолаллар.

Бырааһынньык кэмигэр эҕэрдэ кэнсиэр, атыы-тутуу эрэ буолбакка, араас көрүҥҥэ спортивнай күрэхтэр эмиэ ыытыллаллар (ат сүүрдүүтэ, бөтүүктэри  охсуһуннарыы, күүстээхтэр күрэхтэрэ уо.д.а. Бу күн айылҕаны кытта алтыһарга, күүс эбинэргэ саамай табыгастаах күн. Дьиэ кэргэнинэн чугас аймахтарыгар ыалдьыттыыллар, фрукта үүнэр тииттэрин олордоллор уонна үтүө дьыаланан дьарыктаналлар эбит.
3. Ыһыах уонна Нооруз майгыннаһар уонна уратылаһар өрүттэрэ

Ыһыах уонна Нооруз бырааһынньыктарын сиэрин-туомун тэҥнээн , ырытан көрөн баран, майгыннаһар өрүттэрин таблица быһыытынан көрдөрдүбүт:
	Бырааһынньыктар
	Ыһыах
	Нооруз

	Суолтата
	Сахалар кыстыктарын этэҥҥэ туораатыбыт диэн айыыларга анаан “саҥа дьылбыт” диэн ааттаан үөрэн-көтөн ыһыах ыһаллар 
	Нооруз саҥа сыл саҕаланыытын көрсөр бырааһынньык 

	Бэлэмнэнии сиэрэ-туома
	Ыһыах иннинэ эрдэттэн дьиэни-уоту, олорор сири уонна бэйэни төһө кыалларынан ыраастаналлара 
	Былыргыттан олохсуйбут үгэһинэн, нооруз буолуон иннинэ дьиэ иһин-таһын хомуналлар, ыраастаналлар эбит. Иэстэрин төлүүллэр.

	ЮНЕСКО шедеврдэрэ
	Сэтинньи 24 күнүгэр 2005 с. Олонхо ЮНЕСКО шедеврдарын испиэһэгэр киирбитэ
	Балаҕан ыйын 30 күнүгэр 2009 с. Нооруз ЮНЕСКО шедеврдарын испиэһэгэр киирбитэ 

	Бырааһынньык төрүт астара
	Кымыс, быырпах, үтэһэлээх эт, мүһэ, саламаат.
	Сумалак, туграма-плов, шурпа, буспут баран этэ, минньигэс нишалда

	Ыытыллар күрэхтэр, тэрээһиннэр
	Эҕэрдэ нүөмэрдэр,оҕунан сыал ытыы, тустуу, таас көтөҕүүтэ, хапсаҕай, кыыһы эккирэтии, мас тардыһыыта, оһуохай күрэҕэ
	Концерт, спортивнай ооньуулар, ат сүүрдүүтэ, бөтүүктэри охсуһуннарыы, күүстээхтэр күрэхтэрэ 

	Ырыа-тойук
	Оһуохай, тойук, алгыс, олоҥхо
	Сумалак буһаралларыгар ырыа, үҥкүү аргыстаах буолар

	Сиэр-майгы үгэһэ
	Ыһыахха ким да кимиэхэ да кыыһырыа, кыйаханыа, улаханнык саҥарыа суохтаах, барыта сэрэнэн оргууй оҥоһуллуохтаах
	Хом санааҕын,өстөһүүнү умнан, иэстээхтэри бырастыы гынан бу күнү үөрэ-көтө көрсүөхтээххин


Уратылаһар өрүттэрэ

	Бырааһынньыктар
	Ыһыах
	Нооруз

	Буолар кэмэ
	Бэс ыйын бүтүүтэ
	Кулун тутар 21 күнэ

	Үөскээбит сирэ
	Орто Азия истиэптэрэ, сахалар төрүттэрэ көһө сылдьан олорбут сирдэрэ  
	Иран

	Буолар сирэ
	Анал түһүлгэҕэ
	Дьиэҕэ эбэтэр айылҕаҕа  

	Сиэрэ-туома
	· күнү көрсүү

· алгысчыт айыылартан көрдөһүүтэ

· сэргэ туруоруута

· оһуохай

· сэттэ кыталык кыыс уонна тоҕус туруйа уол алгыска кытталлар


	· билгэлээһин

· төрөөбүт күнү бэлиэтээһин

· фрукта маһын олордуу

· остуолга сэттэ суол “с” буукубаттан саҕаланар ас баар буолуохтаах

· оҕолор ньургуһун хомуйаллар, дьиэлэри кэрийэ сылдьан ырыа ыллыыллар


Түмүк 
Сахалар уонна тюрк омуктар икки ураты бырааһынньыктарын туһунан элбэх литератураны ааҕан, сиэр-туом үгэстэрин ырытан, тэҥнээн көрөн баран маннык түмүккэ кэллибит
· Нооруз бырааһынньыгын сиэрэ-туома олус ыраас, үтүө сыаллаах толорулларын сэргээтибит, сөбүлээтибит. ( иэстээхтэри бырастыы гыныы, этиһиини, өстөһүүнү умнуу, чугас дьоҥҥун кытта бииргэ буолуу, тулаайахтарга, кыамматтарга көмөлөһүү, мас олордуу уо.д.а).

· Майгыннаһар да уратылаһар да өрүттэрэ аҕыйаҕа суохтар. Ол курдук бырааһынньыктарга бэлэмнэнии сиэрэ-туома уонна суолталара биирдэр эбит. Бу күн ыытыллар күрэхтэр, оонньуулар эмиэ олус майгыннаһаллар эбит. (ат сүүрдүүтэ, күүстээхтэр күрэхтэрэ, кыыһы эккирэтии уо.д.а.)

· Биир майгыннаһар өрүтүнэн ааттыахха сөп бу эрэ бырааһынньык кэмигэр оҥоһуллар астары – кымыс уонна сумалак

· Уратылара диэн Нооруз кэмигэр остуол тардыытыгар улахан суолтаны уураллар эбит (чүмэчи уматыыта, сиэркилэ, сэттэ “с” буукубаттан саҕаланар астар уо д.а.). Бу кинилэр өлгөм үүнүүнү көрдөһөн, күҥҥэ сүгүрүйүүлэрин бэлиэтэ буолар. Биһиэхэ эмиэ маныаха майгынныыр күнү көрсүү үгэһэ баар эрээри сиэрэ-туома ураты буолар
· Бу икки бырааһынньыкка норуот духуобунай уонна материальнай культуратын бары эгэлгэ дьиктилэрэ, кэрэлэрэ түмүллэн көстөн ааһаллар. 
Туһаныллыбыт литература:
1. Илларионов В.В. Олонхо алыптаах эйгэтэ. Дь., 2006.

2. Ксенофонтов Г.В.  "Эллэйада". Я., 1977.

3. Маак Р.К. "Вилюйский округ Якутской области". – М., 1994

4. Романова Е.Н. Якутский праздник Ысыах. Новосибирск:1994.

5. Серошевский В.Л. Якуты. СПб.,1896.

6. Федоров А.С. Обугэ сиэрэ – туома. Дь., 2011.

7. Эргис Г.У. Очерки по якутскому фольклору. М.1975.
8. Ястремский С.В. Остатки старинных верований у якутов. М., 1897.
 Интернет сайтара:

http://www.ia-centr.ru
https://ru.wikipedia.org
http://www.advantour.com
http://krg.rus4all.ru
http://ria.ru
Сыһыарыыта
[image: image1.png]


Нооруз бырааһынньыгын түгэннэрэ
[image: image3.jpg]



[image: image4.jpg]


[image: image5.jpg]



[image: image6.jpg]


[image: image7.jpg]



[image: image8.jpg]


Ыһыах түгэннэриттэн

[image: image9.jpg]



[image: image10.jpg]


[image: image11.jpg]


[image: image12.jpg]


[image: image13.jpg]




